
Fundarmenn: Ráðgjafarnefnd: Anna María Gunnarsdóttir, Anna Kristín Sigurðardóttir formaður, Birna 

María B. Svanbjörnsdóttir,  Eiríkur Björgvinsson, Jón Pétur Zimsen, Sigrún Edda Eðvarðsdóttir.  

Frá Menntamálastofnun: Gústaf Adolf Skúlason, Katrín Friðriksdóttir, Sveinbjörn Y. Gestsson, Thelma 
Clausen Þórðardóttir og fundarritari Erla Ósk Guðjónsdóttir.  

 

Dagskrá fundar: 
1. Staðan á verkefnum MMS. 
2. Umræða um hlutverk MMS til framtíðar.  

 

Staða á verkefnum Menntamálastofnunar. Thelma Clausen Þórðardóttir (settur forstjóri frá 1.3.2022) 

hafði forsögu og sagði frá stöðu stofnunarinnar og verkefni sem framundan er með ytri ráðgjöfum. 

Markmið verkefnisins er að kortleggja vinnustaðamenningu MMS, styrkleika, áskoranir, tækifæri og ógnir, 

móta og innleiða aðgerðaáætlun sem miðar að því að byggja upp jákvæða vinnustaðamenningu er 

grundvallist á styrkleikum MMS og innleiða vinnulag sem miðar að því að tryggja að allt starfsfólk MMS 

vinni sameiginlega að breytingum sem styrkja menningu stofnunarinnar.  

Staða Menntamálastofnunar hefur verið krefjandi fyrir starfsfólk en hópurinn jákvæður fyrir þeirri vinnu 

sem framundan er. 

Ráðherra hefur einnig kallað eftir hugmyndum og skoðunum frá ytri aðilum og búast má við 

skipulagsbreytingum. Komi til aukningar/breytingar á verkefnum þá kann það að kalla á lagabreytingar. 

Þá hefur enn ekki verið sett reglugerð um Menntamálastofnun.  

Þá var rætt almennt um innri málefni stofnunarinnar og hafa tvö störf verið auglýst laus til umsóknar við 

stofnunina. Umfjöllun um stofnunina hefur óneitanlega haft áhrif og mikilvægt er að byggja upp ímynd 

hennar og traust.  

 

Umræða um hlutverk MMS til framtíðar. 

Anna Kristín Sigurðardóttir formaður hafði forsögu og sagði frá því hún hafi átt fund með mennta- og 

barnamálaráðherra sem hefur lýst yfir vilja til að endurskoða hlutverk Menntamálastofnunar. Ýmsir 

haghafar hafa nefnt stofnunina sem forystuafl og eða bakhjarl fyrir sveitarfélögin t.d. í tengslum við 

endurskoðun á skólaþjónustu, en allnokkrar umræður urðu um það málefni og nauðsynlegt er talið að 

stofnunin hafi hlutverk í þeirri þörfu umræðu. 

Fyrir fundinum lágu drög að minnisblaði ráðgjafarnefndarinnar til ráðherra. Í minnisblaðinu er því komið 

á framfæri að nefndin telur brýnt að embætti forstjóra verði auglýst sem allra fyrst og mikilvægt sé að 

hafin verði vinna við heildarendurskoðun á lögum um Menntamálastofnun. Farið var yfir drög að 

minnisblaðinu og samþykkt að formaður sendi það til umsagnar nefndarinnar.  

Breytingar á skipan nefndarinnar. Anna María Gunnarsdóttir fulltrúi Kennarasambands Íslands og Sigrún 

Edda Eðvarðsdóttir fulltrúi Heimilis og skóla lýstu því yfir að þær væru að hætta sem fulltrúar í nefndinni 

og þökkuðu þær gott samstarf og fundarmenn sömuleiðis. Þar sem nefndin er skipuð af ráðherra munu 

þær upplýsa MBRN um það og kalla eftir tilnefningu nýrra fulltrúa í sinn stað. 

